
राज्य सभा

अतारांकित प्रश्न संख्या 1904
29 अगस्त, 2012 को उत्तर के लिए


  सेना की भर्ती में हिंसा की घटनाएं 
1904.
 श्री अश्क अली टाक : 

 क्या रक्षा मंत्री यह बताने की कृपा करेंगे कि : 

(क)
क्या सरकार सेना की भर्ती के दौरान आये दिन होने वाले उत्पातों से अवगत है ;

(ख)
यदि हां, तो इसकी पुनरावृत्ति को रोकने के लिए सरकार की ओर से क्या कदम उठाए गए हैं ; और 

(ग)
यदि नहीं, तो इसके क्या कारण  हैं ?
उत्तर
रक्षा  मंत्री ( श्री ए. के. अन्टनी )

(क) और (ख)
भर्ती रैलियों की योजना तथा आयोजन सेना भर्ती संगठन द्वारा समुचित आयोजना और सिविल प्रशासन के साथ विस्तृत समन्वय करके यह सुनिश्चित करने के उपरांत किया जाता है कि वहां सभी मूलभूत सुविधाएं जैसे अवसरंचना, पुलिस की व्यवस्था, चिकित्सा सुविधाएं आदि उपलब्ध हैं । तथापि, रैलियों में भीड़ के अनियंत्रित होने की कुछ घटनाएं हुई हैं जिनके परिणामस्वरूप हिंसा/भगदड़ हुई है ।

भर्ती एक सतत चलने वाली प्रक्रिया है जिसे लगातार कारगर एवं सुचारू और परिशोधित किया जाता है । भर्ती रैलियों का सहज आयोजन सुनिश्चित करने तथा इस प्रकार की घटनाओं की पुनरावृत्ति को रोकने के लिए कदम उठाए गए हैं जिनमें अन्य बातों के साथ-साथ ये शामिल हैं :- कानून व्यवस्था बनाए रखने के लिए सिविल प्रशासन के साथ निकटतम समन्वय; अवसंरचना इत्यादि की व्यवस्था; भर्ती रैलियों की संख्या में वृद्धि ताकि अधिक भीड़ को कम किया जा सके; भर्ती वाली जगह पर भर्ती गतिविधियों का स्वचालन इत्यादि की व्यवस्था करना ।
(ग)
प्रश्न नहीं उठता ।
*******
